
 Маса гунин къимет азадди я

                                                                              Хабарар. Хабарар. Хабарар                            

Образованидин месэлаяр веревирдна

Видеоконференц-алакъадин 
къайдада мярекатда РФ-дин 
просвещенидин министрдин 
заместитель Андрей Николае-
ва иштиракна.

ВКС-дин къайдада совеща-
нидихъ галаз Сулейман-Сталь-
ский райондин Кьил Саид Те-
мирханов алакъада хьана.

Совещание ачухуналди, 
Сергей Меликова Россиядин 
просвещенидин министрдин 
заместитель Андрей Никола-
ев тебрикна, региондин тер-
риториядал образованидин 
организацияр эцигунин карда 
программаяр уьмуьрдиз ке-
чирмишуниз куьмек гунай 
адаз чухсагъул лагьана.

Лагьана кIанда, 2022-йисуз 
республикада образованидин 
40 объект эцигна акьалтIарун 
лазим я.

ДР-дин Кьил Сергей Ме-
ликова рикIел хкайвал, гъиле 
авай йисуз республикади уму-
ми образованидин организа-
цияр капитальнидаказ ремонт 
хъувунин программада ишти-
ракзава, санлай къачурла, алай 
йисуз 210 школадин дарама-
трал санлай 3 млрд. манатдин 
къимет авай кIвалахар тама-
марда.

90 объектдал кIвалахар 
чпин вахтара ва я план-
графикда къалурнавай вахтар 
хвена вилик физва. ДР-дин 
Кьили таъкимарайвал, про-
граммада иштиракзавай вири 
муниципалитетрин кьилери 
кIвалахар вахтунда тамамарна 
акьалтIарунин патахъай жа-
вабдарвал чпин хивез къачуда. 
КIвалахарни ери аваз тухун ча-
расуз я.

Дагъустан Республикадин 
образованидин ва илимдин 
министр Яхья Бучаева образо-
ванидин организацийра капи-
тальный ремонтрин кIвалахар 
кьиле физвай гьалдикай ва 
абур цIийи кIелдай йисаз гьа-
зур хьуникай малумат гана. 
Ада лагьайвал, республикадин 
школаяр капитальный ремон-
трай гьазур хьуни 75 процент 
тешкилзава.

Совещанидал образова-
нидин объектар эцигуникай 
ДР-дин эцигунрин, архитек-
турадин ва яшайишдинни 
коммунальный майишатдин 
министр Артур Сулейманова, 

2021-йисуз ишлемишиз вах-
кай образованидин организа-
цийрин объектриз лицензияр 
къачунин месэладай ДР-дин 
Гьукуматдин Председателдин 
заместитель Муслим Теляка-
вова малуматар гана.

Школаяр эцигунин ва капи-
тальнидаказ ремонт хъувунин 

месэлайрилай гъейри, сове-
щанидал ДР-дин Кьил Сергей 
Меликовахъ галаз гатун сагъ-
ламвилин кампания тешкилу-
нин месэладизни килигна.

Региондин Кьили къейд 
авурвал, Дагъустанда респу-
бликадин, муниципальный ва 
школайрихъ галай лагеррин 
кьадар артухарун чарасуз я. 
Ада и жигьетдай жавабдар 
органриз къведай йисан гатун 
сезондиз гьазурвилер акунин, 
сентябрдин вацралди месэла 
гьар патахъай чирна теклифар 
агакьарунин тапшуругъ гана.

Совещанидал алай месэлаяр 
фикирдиз къачуналди, къейд 
ийиз кIанзава хьи, «Развитие 
образования» госпрограмма-
дин «Модернизация школьных 
систем образования» проектдай 
алай йисуз Сулейман-Сталь-
ский районда умуми образова-
нидин 4 идарада капитальный 
ремонтрин кIвалахар кьиле 
тухузва. Ремонтар планда къа-
лурнавай вахтара тамамарза-
ва. Подряддин организацийри 
кIвалахар еридивди ва къалур-
навай вахтара кьилиз акъудун 
патал чалишмишвал ийизва. 
Объектар гьазур хьуни 75 про-
центдилай 90 процентдал кьван 
тешкилзава.

Образованидин объектар 
эцигуникай рахайтIа, Респу-
бликадин инвестицийрин 

программадай Герейханован 
2-нумрадин юкьван школадин 
дарамат эцигзава. Алай вах-
тунда объектдин кьвед лагьай 
мертебадин къав гьалун патал 
бетонламишзава. Эцигунрин 
умуми гьазурвили 40-45 про-
цент тешкилзава. Проектдихъ 
галаз кьурвал, объект алай йи-

сан эхирра эцигна акьалтIарун 
лазим я.

Школадин цIийи дарамат 
Агъа-СтIал Къазмайрин хуь-
рени эцигнава. Проект «Ком-
мунальное развитие сельских 
территорий» госпрограммадай 
уьмуьрдиз кечирмишна. Гъиле 
авай йисуз цIийи школа ачух-
дайвал я.

2021-йисуз районда ишле-
мишиз вахкай образованидин 
вири объектриз (гьабурукай яз 
Алкьвадрин СОШ-дизни) ли-
цензияр ава.

Алай йисан 10-июндилай 
1-июлдалди Цмуррин иннова-
циядин школадин бинедаллаз 
«Солнечная долина» лагерь 
кардик хьана, ана 100 аялди 
ял яна. И школадин бинедал-
лаз 10-июлдилай 24-июлдалди 
«Территория лета» тIвар алаз 
гатун школа ачухна. Меценат 
Марат Шайдаева кьил куту-
налди 150 школьникдиз гатун 
рухсатар итижлудаказ ва мен-
фятлудаказ кечирмишдай мум-
кинвал хьана.

Совещанидал килигай шко-
лаяр эцигунин, капитальный 
ремонтрин кIвалахар тухунин 
месэлаяр Дагъустан Республи-
кадин Кьил Сергей Меликова 
кьетIен гуьзчивилик кутунва, 
гьар са муниципалитетда и 
кIвалахрал гуьзчивал тухудай 
жавабдар ксар тайинарнава.

         Туризм вилик тухуда
Дагъустан Республикада дурумлу экономика таъмин авунин 

рекьяй Оперативный штабдин заседанидин протоколрин тапшу-
ругъар тамамарунихъ кьурвал ДР-дин туризмдин ва халкьдин 
сеняткарвилин рекьяй министерствода совещание кьиле фена. 
Регионда туризмдин хел вилик тухунин рекьяй алай вахтунин 
важиблу месэлайриз килигай совещанидин кIвалахда Сулейман-
Стальский райондин Кьил Саид Темирханова ВКС-дин къайдада 
иштиракна. Кьилди къачуртIа, совещанидал 2019-йисан 16-июл-
диз 163-нумрадик кваз ДР-дин Гьукуматди тестикьарай «Раз-
витие туристко-рекреационного комплекса и народных художе-
ственных промыслов Республики Дагестан» госпрограммадин 
серенжемра иштирак авунин шартIарикай хабар гунин ва туризм-
дин хиле чкадин кьил кутунин проектар уьмуьрдиз кечирмишу-
нин месэлаяр алай.

Совещанидал алай месэлаяр фикирда кьуналди, къейд ийиз 
кIанзава хьи, туризмдин хел вилик тухунин рекьяй Сулей-
ман-Стальский районда тайин кIвалах тухузва, махсус план 
туькIуьрнава.

Республикадин руководстводин
                 гуьзчивилик
Алатай гьафтедин эхиримжи юкъуз Дагъустан Республика-

дин Гьукуматдин Председателдин заместитель Нариман Абдул-
муталибов кIвалахдин рекьяй (нубатдин сеферда) Сулейман-
Стальский районда хьана. Райондин Кьил Саид Темирханов ва 
райадминистрациядин жавабдар пешекарарни галаз ам «Разви-
тие образования» госпрограммадин «Модернизация школьных 
систем образования» проектдай районда капитальнидаказ ре-

монт хъийизвай 4 школадиз ва «Комплексное развитие сельских 
территорий»» госпрограммадай эцигна саки акьалтIарнавай, 
алай вахтунда дуьзмишунин кIвалахар тухун давамзавай Агъа-
СтIал Къазмайрин цIийи школадин объектдал фена, анра ремон-
трин ва эцигунрин кIвалахар кьиле тухузвай гьаларихъ галаз та-
ниш хьана.

Къейд ийиз кIанзава хьи, Агъа-СтIал Къазмайрал эцигзавай 
цIийи школадин заказчик «Дагсельхозстрой» ГКУ, подряддин 
организацияни «Дагсвязьинвест-1» ООО я. Школада 460 аялдиз 
чкаяр жеда.

Капитальный ремонтрин кIвалахрикай рахайтIа, абур Кьасум-
хуьруьн 1-нумрадин юкьван школада (1 ва 2-мертебаяр), Кьулан-
СтIалрин юкьван школада учебный корпус, ЦIийи Макьарин 
юкьван школада 2 корпус, ЦIийи поселокдин юкьван школада 1 
корпус ремонт хъийида.

Н. Ш. Абдулмуталибова лагьайвал, образованидин организа-
цийрин объектар эцигун ва капитальнидаказ ремонт хъувун ДР-
дин Кьил Сергей Меликован ва Гьукуматдин Председатель Абдул-
муслим Абдулмуслимован кьетIен гуьзчивилик ква. Ам нубатдин 
сеферда райондиз атунни гьам эцигунрин, гьамни ремонтрин 
кIвалахрал гуьзчивал артухаруникай, кIвалахрин еришар йигина-
руникай, амай кимивилер арадай акъудуникай ибарат я. И рекье-
рай ДР-дин Гьукуматдин Председателдин заместитель Нариман 
Абдулмуталибова райадминистрациядин ва подряддин организа-
цийрин пешекарриз тапшуругъар гана, абур кьилиз акъудун вичин 
гуьзчивилик кутунвайди къейдна.

                                        Чин гьазурайди – Хазран Кьасумов

Министрди райондин мумкинвилер къейдна
Дагъустан Республикадин хуьруьн майишатдин ва суьрсетдин министр Мухтарбий 

Аджеков кIвалахдин рекьяй Сулейман-Стальский районда хьана, ам райондихъ хуьруьн 
майишатдин рекьяй авай мумкинвилерихъ, багъманчивилин хиле инвестицийрин зурба 
проектар уьмуьрдиз ке-
чирмишзавай гьаларихъ 
галаз таниш хьана.

Кьилди къачуртIа, ДР-
дин хуьруьн майишатдин 
ва суьрсетдин министер-
стводин набататчиви-
лин отделдин началь-
ник Агьмед Расуловахъ, 
Сулейман-Стальский 
райондин Кьил Саид Те-
мирхановахъ, райондин 
депутатрин Собранидин 
председатель Штибег Мегьамедхановахъ, райондин хуьруьн майишатдин ва суьрсет-
дин управленидин  начальник Къазиагьмед Къазиагьмедовахъ галаз санал министр 
Мухтарбий Аджеков набататчивилел машгъул агропромышленный майданрал, хуь-
руьн майишатдин продукция маса гунал машгъул фермервилин центрадал фена.

ДР-дин хуьруьн майишатдин ва суьрсетдин министр Мухтарбий Аджековаз акур-
вал, интенсивный багълар кутунин зурба проект  «Полоса» ООО-ди уьмуьрдиз ке-
чирмишзава. Гьар са гектардал 3500 къелем ацалтдайвал 311 гектардин майданар су-
перинтенсивный ичин багълари кьунва. Фикир гуниз лайихлу кар мадни ам я хьи, 
1000 гектарда шуьмягърин багъларни кутунва. Им неинки Россияда, санлай Европада 
шуьмягъин виридалайни чIехи багъ я.

Мукьвал тир йисара суперинтенсивный багъларин майданар 1000 гектардив, 
шуьмягърин багъларни 2000 гектардив агакьарда. Мадни, кура-кура 50 агъзур  тонн 
емишар хуьдай чкани эцигун пландик ква, адан сад лагьай пай 2023-йисуз эцигна 
акьалтIарда, ана 11,5 агъзур тонн емишар хуьз жеда.

ДР-дин  хуьруьн майишатдин ва суьрсетдин министр Мухтарбий Аджекова Сулей-
ман-Стальский райондин агропромышленный хилез рази тирвилин къимет гана.

- Багъманчивал хуьруьн майишатдин адет хьанвай ва кар алай хел я, республика-
дин экономикада адахъ зурба метлеб ава, - лагьана министр  Мухтарбий Аджекова. 
- Эхиримжи йисара гзаф инсанриз хуьруьн майишатдин хиле еке мумкинвилер, геле-
жегда умуд кутаз жедай крар жагъизва. Агропромышленный хиле цIийи технологияр 
ва кIвенкIвечи къайдаяр еритмишда. Хуьруьн майишат виниз тир технологиядин ва 
хийир гъидай бизнесдиз элкъвенва. Идалайни гъейри, инвестицийрин зурба проектри 
вири дережайрин бюджетриз къвезвай налогрин кьадар артухарзава, мадни агьали-
яр экологиядин жигьетдай михьи продукциядалди таъминарзава. Государстводини и 
проектрин тереф хуьзва. Багъманчивилихъ Дагъустанда еке гележег ава.

Муниципалитетдин Кьил Саид Темирханова райондиз атунай, районда социально-
экономический ва хуьруьн майишатдин рекьерай тухузвай кIвалахриз дикъет гунай 
Дагъустан Республикадин хуьруьн майишатдин ва суьрсетдин министр Мухтарбий 
Аджековаз чухсагъул лагьана ва ада мадни инанмишвал къалурна хьи, районда агро-
промышленный хиле тухузвай кIвалахриз, инвестиционный проектар уьмуьрдиз 
кечирмишуниз республикадин Гьукуматдин, хуьруьн майишатдин ва суьрсетдин 
министерстводин патай гележегдани куьмек жеда.

                                                                                                      Хазран Кьасумов

           Гьахъ-гьисабрихъ яб акална
Алай йисан 9-августдиз райадми-

нистрациядин Кьилин 1-заместитель 
Лацис Оруджеван регьбервилик кваз 
кьиле фейи совещанидал Испикрин ва 
КIварчагърин хуьрерин поселенийра 
чкадин метлеб авай месэлаяр гьялунин 
рекьерай протоколрин тапшуругъар ва 
векилвилер тамамарзавай гьаларихъ га-
лаз таниш хьана. И месэлайрай АСП-рин 
кьилер тир Рагиф Агьмедова ва Завидин 
Загьирбекова гьахъ-гьисабар авуна.

Совещанидал алай месэлайрай пра-
вовой отделдин начальник Мегьамед 
Исмаилова, финансрин ва экономикадин управленидин начальник Балабег Ярагь-
медова, УМИЗ-дин начальник Назир Гьасанова, ЖКХ-дин отделдин начальникдин 
заместитель Мустафа Мустафаева, УСХиП-дин начальник Къазиагьмед Къазиагь-
медова, ЧС-дин ва ГО-дин отделдин начальник Тарлан Султанагьмедова, райад-
министрациядин Кьилин заместитель Абуталиб Фатулаева алава рахунар авуна.

  Комиссиядин заседанида иштиракна
Алай йисан 10-августдиз кьетIен гьаларикай виликамаз хабардар авунин, чIуру 

гьалар арадай акъудунин ва цIаяр кьунрикай хуьнин рекьяй Дагъустан Республи-
кадин Кьилин патав гвай Комиссиядин заседание кьиле фена.

ВКС-дин къайдада заседанидин кIвалахда Сулейман-Стальский райондин ад-
министрациядин Кьилин 1-заместитель Лацис Оруджева, райадминистрациядин 
ЧС-дин ва ГО-дин отделдин начальник Тарлан Султанагьмедова, Россиядин МЧС-
дин Сулейман-Стальский районда авай къурулушрин работникри иштиракна.

2022-йисан сиф-
те паюна цIаяр 
кьунрин хаталувал 
авай шартIара тух-
вай кIвалахдикай ва 
цинни туриствилин 
объектрал инсанрин 
хатасузвал хуьнин 
рекьяй тухузвай се-
ренжемрикай Дагъу-
стан Республикадин 
ЧС-дин ва ГО-дин 
министр Нариман 
Къазимегьамедова 
гьахъ-гьисабдин ра-
хунар авуна. Министрди лагьайвал, республикадин территориядал гьар юкъуз 
чуьлда кьуранвай векьер-кьалара цIай кьунин 30-40 дуьшуьш жезва. Идаз баян 
гун яз Россиядин МЧС-дин ДР-да авай кьилин управленидин начальникди лагьай-
вал, хуьрерин поселенийрин администрацийрин кьилери агьалийрихъ галаз гъа-
вурда тунин, таъкимарунин рекьерай тухузвай кIвалах гужлу авун лазим я.

Мадни, Нариман Къазимегьамедова лагьайвал, эхъведай сезондин вахтунда 
Дагъустанда инсанар батмиш хьайи дуьшуьшарни артух хьанва. Республикадиз 
гзаф кьадар туристар къвезвайди фикирда кьуна, цин объектрал инсанрин хатасуз-
вал хуьниз гузвай фикир артухарун лазим я.

Заседанидин сергьятра аваз пляжар муниципалитетрив арендада вугунин, карчи-
вал вилик тухунин ва туриствилин кластердин ери хкажунин месэлайризни килигна.

Заседанидал Россиядин МЧС-дин ДР-да авай Кьилин управленидин Центрадин 
начальник Сулейман Рамазанова муниципальный тешкилатрин сад тир дежурно-
диспетчерский къуллугърин серенжемрин гележегдин План уьмуьрдиз кечирмиш-
завай гьалдикай малумат гана.

Заседанидал алай месэлайрай ДР-дин тамарин майишатдин рекьяй Комитетдин 
председатель Вагьаб Абдулхамидов ва жавабдар маса ксарни рахана.

Заседанидал алай месэлаяр фикирда кьуналди, къейд авун лазим я хьи, «Разви-
тие и совершенствование деятельности ЕДДС муниципальных образований РД» 
месэладай республикадин Кьилин патав гвай Комиссиядин протоколрин тапшу-
ругъар уьмуьрдиз кечирмишунин рекьяй Сулейман-Стальский райондани тайин 
кIвалах тухузва, къалурай кимивилер арадай акъуддай серенжемар кьабулзава.

Санлай къачурла, райондин территориядал гьалар дурумлубур, секинбур я, 
тIебиатдин гьаларихъ галаз алакъалу чIуру дуьшуьшар хьанач.

                                                                                                   Асият Мирзалиева,
                                                                                                      Хазран Кьасумов  

               Пенсияр хкаж хьанва
РД-дин Пенсийрин фондунин Теле-

грам-каналди хабар гузвайвал, 2022-йисан 
1-августдилай Россияда бязи пенсионер-
рин пенсияр хкаж жеда. Сифте нубатда, 
кIвалахдик квай пенсионерриз - 314 манат-
ни 7 кепекдин. И жуьредик акатзавай пен-
сионеррин ПФР-да авай лицевой счетда 
страховой взносрин гьисабдай алава бал-
лар арадал къведа.

Мадни, 1-августдилай чпин яшар 80 йи-
сарилай алатнавай ва 1-группадин набутар тир пенсионеррин страховой пенсия-
дин кьадарни хкаждайвал я.

Къейд ийин хьи, яшайишдин (социальный) ва государстводин пенсия къачуз-
вайбуруз августдин вацра кьиле фидай перерасчет талукь туш. Вучиз лагьайтIа, 
абурун пенсийрин кьадар къанундалди мягькемарнава ва абурун гьакъиндай 
гьахъ-гьисабдин баллрин къурулуш ишлемишзавач.

РФ-дин Гьукуматдин патав кардик квай Финансрин университетдин профес-
сор Александр Сафонова «Московский комсомолец» изданидиз гайи интервью-
да къейд авурвал, санлай къачурла, уьлкведа 7,3 миллион касдивай чпин пенсияр 
хкаж хьуник умуд кутаз жеда.

               МФЦ-дай къачуз жеда
Малум тирвал, «Зегьметдин ветеран» тIвар авайбурувай государстводин патай 

куьмекдин жуьреба-жуьре серенжемрикай (гьам пулдин, гьамни льготрин) менфят 
къачуз жезва. Кьилди къачуртIа, зегьметдин ветеранриз агъадихъ галай кьезилвилер 
талукь я:

- шегьердин улакьда аваз пулсуздаказ санай масаниз фин;
- коммунальный къуллугърай гузвай пулдиз талукь кьезилвилер;
- ветерандиз вичиз къулай вахтунда отпуск къачун;
- государстводин стоматологиядин поликлиникайра пулсуздаказ протезар эцигун;
- муниципалитетра авай азарханайра пулсуздаказ къуллугърикай менфят къачун.
«Зегьметдин ветеран» тIвар алай вахтунда МФЦ-дин куьмекдалди туькIуьриз 

жезва. Герек документар: паспорт, зегьметдин книжка, 3x4 кьадардин са шикил, 
орденар, медалар ганвайди тестикьарзавай справка.

                                     Куь ихтиярар

ДР-дин хуьруьн майишатдин ва суьрсетдин ми-
нистр Мухтарбий Аджековаз акурвал, интенсив-
ный багълар кутунин зурба проект  «Полоса» 
ООО-ди уьмуьрдиз кечирмишзава. Гьар са гектар-
дал 3500 къелем ацалтдайвал 311 гектардин май-
данар суперинтенсивный ичин багълари кьунва. 
Фикир гуниз лайихлу кар мадни ам я хьи, 1000 
гектарда шуьмягърин багъларни кутунва. Им 
неинки Россияда, санлай Европада шуьмягърин 
виридалайни чIехи багъ я

СТАРТОВАЛ РЕСПУБЛИКАНСКИЙ КОНКУРС НА 
ЛУЧШИЙ АНТИТЕРРОРИСТИЧЕСКИЙ КОНТЕНТ

Агентство информации и печати Респу-
блики Дагестан объявляет прием заявок на 
участие во втором в 2022 году республикан-
ском конкурсе на лучший антитеррористи-
ческий контент.

Конкурс проводится в соответствии с 
государственной программой Республики 
Дагестан «Комплексная программа проти-
водействия идеологии терроризма в Респу-
блике Дагестан».

Цель Конкурса – усиление активности 
медиасообщества Республики Дагестан, на-
правленной на информационное противо-
действие идеологии терроризма в Республи-
ке Дагестан.

Участниками Конкурса могут быть 
электронные, печатные средства массовой 
информации, сетевые издания Республики 
Дагестан, рекламные агентства, а также ав-
торы (авторские коллективы), чьи материа-
лы антитеррористической направленности 
были опубликованы, размещены в эфире, в 
сети Интернет в 2022 году.

Номинации Конкурса:
- Документальный фильм, теле-/ радио-

передача, цикл теле-/ радиопередач, разме-
щенные в теле-/радиоэфире.

- Публикация, цикл публикаций, разме-
щенные в социальных медиа (пост, видео-
ролик, вайн).

- Публикация, цикл публикаций в печат-
ном и интернет-СМИ (статья, очерк).

Требования к конкурсным работам (ма-
териалам):

- Документальный фильм, теле-/ радио-
передача, цикл теле-/ радиопередач, разме-
щенные в теле-/радиоэфире.

Хронометраж теле- радиопередачи, до-
кументального фильма – не более 30 минут.

- Публикация, цикл публикаций, разме-
щенные в социальных медиа (пост, видео-
ролик, вайн).

Хронометраж видеороликов – не более 2 
мин.

- Публикация, цикл публикаций в печат-
ных и интернет-СМИ (статья, очерк).

Общий объем печатных работ – от 4000 
до 6000 знаков (с пробелами). Ссылки на пу-
бликации в сети Интернет предоставляются 
в виде цветных скриншотов, содержащих 
браузерную строку с читаемой ссылкой на 
материал, и активной гиперссылки на мате-
риал, а также скриншотов со статистикой, 
содержащей информацию о количестве со-
хранений, пересылок, комментариев и др.

Работы оценивает Конкурсная комиссия 
из представителей министерств, ведомств, 
средств массовой информации и обществен-
ных организаций Республики Дагестан.

Основанием для участия в Конкурсе яв-
ляются представленные в Комиссию соб-
ственноручно заверенные авторами, или их 
уполномоченными представителями, или 
руководителями СМИ заявки для участия в 
Конкурсе.

Состав заявки:

- заявление (свободная форма) автора, 
или его уполномоченного представителя, 
или руководителя СМИ на имя руководите-
ля Агентства информации и печати Респу-
блики Дагестан, содержащая следующую 
информацию: фамилия, имя, отчество авто-
ра, должность, название публикации, дата 
опубликования материала в СМИ, соци-
альных медиа или выхода в эфир, название 
СМИ, телефон и адрес электронной почты 
для связи;

- конкурсная работа (материал);
- эфирная справка (для участников кон-

курса в номинации «Документальный 
фильм, теле-/ радиопередача, цикл теле-/ 
радиопередач»);

- экземпляр издания с опубликованной 
работой, представленной на конкурс (для 
публикаций в печатных СМИ);

- ссылки на материалы, размещенные в 
Интернет-СМИ или социальных медиа;

- данные об охвате материалом аудитории 
в Республике Дагестан, данные о тонально-
сти восприятия материала (желательно).

Срок приема заявок – с 1 августа по 30 
ноября 2022 г.

Комиссия рассматривает поданные в 
срок заявки и объявляет победителей до 10 
декабря 2022 г.

Для победителей Конкурса учреждаются 
премии в номинациях:

- «Документальный фильм, теле-/ радио-
передача, цикл теле-/ радиопередач». Об-
щий фонд составляет 150 тыс. руб., вклю-
чая: первая премия - 70 тыс. рублей, вторая 
- 50 тыс. рублей, третья - 30 тыс. рублей.

- Публикация, цикл публикаций, разме-
щенные в социальных медиа (пост, видео-
ролик, вайн). Общий фонд составляет 130 
тыс. руб., включая: первая премия 60 тыс. 
рублей, вторая - 40 тыс. рублей, третья - 30 
тыс. рублей.

- «Публикация в печатном и интернет-
СМИ». Общий фонд составляет 120 тыс. 
руб., включая: первая премия - 50 тыс. ру-
блей, вторая - 40 тыс. рублей, третья - 30 
тыс. рублей.

Награды присуждаются за глубокое и яр-
кое освещение тематики, профессионализм 
и оригинальность подачи материалов, сте-
пень охвата аудитории, активность пользо-
вателей (комментарии).

Журналистские и авторские работы на-
правляются по адресу: г. Махачкала, ул. На-
срутдинова, 1а (2-й этаж), каб. 1, Агентство 
информации и печати РД, отдел по работе со 
СМИ. Копии материалов направляются на 
электронный адрес: konkurs@rd-press.ru.

Информация предоставляется по телефо-
ну 8(8722)51-03-54.

Итоги Конкурса обнародуются в респу-
бликанских средствах массовой информа-
ции и на сайте Агентства https://rd-press.ru/.

Положение о Конкурсе размещено на сай-
те Агентства https://rd-press.ru/ в разделе «До-
кументы», подраздел «Конкурсы и гранты».

Макъалада ихтилат гьа и бажарагъ себеб 
яз Лезгистанда машгьур манидар, Сулей-
ман-Стальский районда вичиз гьахълудаказ 
«Халкьдин манийрин устад» лугьузвай Се-
лимат Гьажиевадикай физвайди фикирда 
кьуна, заз лезги халкьдин арадай акъатай 
бажарагълу манидаррин тIварарни кьаз 
кIанзава: Рачаб Сафаров, Эслихан Агъаева, 
Жамал Шагьмарданов… Абурун арада за-
вай Курхуьрелай тир рагьметлу Бесханум 
Гьажиевадин – Селиматан дидедин тIварни 
дамахдивди кьаз жеда. Культработник, 
райондин Культурадин дворецдин художе-
ственный самодеятельностдин иштиракчи 
яз Б. Гьажиевади 50 йисалай виниз халкь-
диз къуллугъна. «Дагъустан Республика-
дин культурадин лайихлу работник» гьуь-
рметдин тIварцIиз лайихлу хьайи Бесханум 
Гьажиевадиз КIварчагърин хуьряй тир 
культработник ва шаир Салигь Селимова 
шиирни багъишнай:

Катран мукай кард къарагъда, лугьузва 
халкьдин мисалда. Рагьметлу Бесханум 
Гьажиевадин руш Селиматакайни къе сегь-
недин гъед хьанва.

- Закай культработник, манидар хьуниз 
зи дидеди авур таъсир екеди я, - лугьузва 
Селимат Гьажиевади. – Районда ва адалай 
къеце тухузвай культурадин, шадвилерин 
мярекатра хьиз, дидедин сивел кIвалени 
гьамиша мани жедай. Мадни, заз дидедиз 
халкьдин патай авай кIанивал, гьуьрметни 
аквазвай. Гьавиляй за дидедин кар, рехъ да-
вамарун кьетIна.

С. Гьажиевади и келимаяр лагьайла, 
рикIел шаир Рамазан Каитова кхьей цIарар 
къвезва: «Вичин дидед, бубад къадир авай-
ди, лугьуда хьи, я девлетар галайди».

Эхь, Селиматахъ къе «девлетар» ава, 
абур адан ширин сесиникай, лугьуз-
вай манийрикай, халкьдин патай авай 
кIанивиликай ибарат я.

Манияр лугьуз С. Гьажиевади Кур-
хуьруьн юкьван школада кIелдай йисара 
башламишна, школьникрин арада районда 
тухвай са шумуд конкурсдани кIвенкIвечи 
чкаяр кьуна.

Ваъ, Селиматаз махсус чирвилер къачун 
патал я институтда, я училищеда кIелдай 
мумкинвал хьанач. Анра гудай чирвилер 
жегьил рушаз бажарагъди эвезна. Алакьу-
нар, манияр лугьунин ширин сес, дидедин 
«тарсар» ва бажарагъ себеб яз 1996-йисуз 
Селимат Гьажиева райондин Культурадин 
дворецдиз манияр лугьудайди (солистка) 
яз кIвалахал кьабулна. Гьа йикъалай инихъ 
ада районда ва Кьиблепатан Дагъустанда 

Манийрин устад Селимат
тухузвай гзаф фестивалра, конкурсра ва 
культурадинни шадвилин маса мярекатра 
иштиракзава, анра алакьунар къалурзава.

- Зи рикI вилик йисара Рагьимат Гьа-
жиевади, Эслихан Агъаевади, Дурия Ра-
гьимовади ва машгьур маса манидарри 

тамамариз хьайи, гьакIни халкьдин куьгь-
не манийрал гзаф ала, - лугьузва Селимат 
Гьажиевади. – Гьавиляй зи репертуарда гьа 
манийри кьилин чка кьазва. Тамашачийри, 
иллаки жегьилри вилик йисарин манияр 
хушвилелди кьабулзава, ида зак шадвални 
кутазва. ГьикI лагьайтIа, куьгьне манияр – 
им чи халкьдин тарих я.

Гьа са вахтунда, бажарагълу манидар 
С. Гьажиева райондин Культурадин дво-
рецда кардик квай ва республикада маш-
гьур фольклордин «Куьре» ансамблдин 
художественный руководителни я. 12 кас-
дикай ибарат тир и коллективдин концер-
трин программайрани халкьдин манийри 
кьетIен чка кьазва. Имни, гьелбетда, Сели-
мат Гьажиевадин кIвалахдин, алахъунрин, 
бажарагъдин нетижа я.

- За виликдай хейлин йисара Бесханум 
бахдихъ галаз санал гзаф кьадар фестивал-
ра, мярекатра иштиракайди я, гила и кар 
Селимат вахахъ галаз давамарзава, - лу-
гьузва машгьур манидар ва культработник 
Ярагьмед Ярагьмедова. – Завай инанмиш-
вилелди лугьуз жеда хьи, дидедиз хьиз, 
Селимат Гьажиевадизни шукур хьайи 
Халикьди бажарагъдин патай пай ганва. 
Гьакъикъатдани, Селимат вах чи дамах я.

Манидар Селимат Гьажиева Мегьарамд-
хуьруьн районда тухвай «Самурдин зул» 
фестивалдин, Дербентда тухвай «Дурия 
Рагьимовадин конкурсдин» лауреат, ДР-
дин культурадин министерстводин, «Шар-
вили» эпосдин суварин тешкиллувилин ко-
митетдин, Сулейман-Стальский райондин 
администрациядин ва культурадин отдел-
дин патай ганвай гзаф кьадар грамотайрин, 
дипломрин сагьиб я.

Вахъ кIвалахда ва искусстводин рекье 
мадни еке агалкьунар хьурай, манийрин 
устад Селимат!

Текст кхьейди ва шикил ягъайди Хаз-
ран Кьасумов я

ОБЪЯВЛЕН  КОНКУРС
Министерство культуры Республики Да-

гестан и ГБУ РД «Театр поэзии» объявляют 
о начале приема заявок на участие в Твор-
ческом конкурсе информационных матери-
алов по противодействию идеологии терро-
ризма «Поле битвы – сердца людей».

Прием заявок продлится до 5 сентября 
2022 года. Подготовительный этап Конкур-
са пройдет в дистанционном режиме. Тор-
жественная церемония закрытия Конкурса 
и награждение победителей состоится в Те-
атре поэзии 26 сентября 2022 года.

Конкурс пройдет в 3-х номинациях:
- информационный материал в области 

литературы, журналистики (по противодей-
ствию идеологии терроризма);

- информационный материал в области 
теле- и киноискусства (по противодействию 
идеологии терроризма);

- информационный материал в области 
изобразительного искусства (по противо-
действию идеологии терроризма).

Каждый желающий стать участником 
Конкурса, должен предоставить не более 2 
творческих работ по противодействию иде-
ологии терроризма и заявку на участие ут-
вержденного образца.

К участию в Конкурсе приглашаются ин-
ституты гражданского общества всех форм 
и творческая общественность республики 
– представители творческих союзов, науч-
ных ассоциаций, средств массовой инфор-
мации, спортивных, образовательных, рели-
гиозных, культурных и других организаций 
(граждане РФ в возрасте от 15 лет).

Все подробности проведения Конкур-
са изложены в Положении о Творческом 
конкурсе информационных материалов по 
противодействию идеологии терроризма 
«Поле битвы – сердца людей». К Положе-
нию прикреплена форма заявок на участие 
в Конкурсе.

Адрес: ГБУ РД «Театр поэзии» 367000, 
Махачкала, пр. Расула Гамзатова, 12 б тел. 
(8722) 68-15-51, 2022.konkurs.materialov@
mail.ru

            КОНКУРС   МАЛУМАРНАВА
РФ-дин просвещенидин министерстводин пресс-къуллугъди хабар гайивал, ис-

лен юкъуз Вирироссиядин «Хайи чIалан ва литературадин лап хъсан муаллим» 
сад лагьай конкурсдив гатIунна.

8-августдиз Россиядин просвещенидин министерстводи тухузвай и конкурсдин 
заочный пай башламишна. Адан макьсад хайи чIалан ва литературадин муаллим-
рин лап хъсан тежриба гегьеншарун, абуруз гьукуматдин патай куьмек гун ва теж-
рибалу муаллимар ашкъиламишун я.

Конкурсда иштиракун патал Россиядин Федерациядин халкьарикай 36 чIалал 
рахазвай 68 региондай тир 69 касди арзаяр ганва. Конкурсдин кIвалахриз къимет 
гун патал Россиядин Федерациядин лайихлу муаллимрикай,  жуьреба-жуьре йи-
сара пешекарвилин конкурсра гъалиб хьайибурукай, образованидин гьуьрметлу 
къуллугъчийрикай, хайи чIаларин экспертрикай ва педагогвилин вузрин векилри-
кай жюри тешкилнава.

Конкурс заочный ва очный къайдада кьиле тухузва. Заочный «Медиавизитка» 
тур 8-августдилай 20-августдалди давам жеда.

                                       СПОРТ. СПОРТ. СПОРТ
Умудлу камарЛезги халкьдин арадай маш-

гьур спортсменар, къуватлу 
пагьливанар вилик девиррани 
акъатна, абур гилани ава. Мад-
ни шадвал кутадай кар я хьи, 

вилик йисарин тIвар-ван авай, 
чIехи дережайриз хкаж хьайи 
спортсменрилай чешне къачуна, 
къенин гзаф жаванрини жегьил-
ри спортдин жуьреба-жуьре ре-
кьерай вердишвилер къачузва, 
чпин устадвал хкажзава, чемпи-

Хуьрерин спортсменрин акъажунар

онатрани турнирра агалкьунар 
къазанмишзава. Абурукай сад 
уьлкведин Кеферпатан меркез 
Санкт-Петербургда дзюдодай 

алакьунар къазан-
мишзавай жаван 
спортсмен Амир 
Алибеков я. Адакай 
делилар заз Санкт-
П е т е р б у р г д а й 
рухсатриз вичин 
хайиди тир ДаркIуш-
Къазмайрал хтан-
вай адан дах Ил-
гара ва чIехи буба 
Бакира гана.

С ан кт - Пет ер -
бургда яшамиш 
жезвай Илгар Баки-
рович ва Селми Та-
гьировна Алибеков-
рихъ 2 аял ава. Руш 
Алина цIи 4-клас-
сдиз фида.

Амира дзюдо-
дай вердишвилер къачуз 7 йисан 
яшда аваз Ломоносов шегьер-
дин «Виктория» спордин клубда 
башламишна. Эхиримжи йисара 
зирек лезги гадади машгьур тре-
нерар тир Олег Ерёминан ва Ма-
рина Клименкодин гъилик вичин 

устадвал хкажзава, турниррани 
хъсан нетижаяр къалурзава. Идан 
нетижа яз ганвай медалар, дипло-
мар ва маса наградаяр Амир Али-
бековахъ 20-далай виниз ава.

2022-йисан майдин вацра 
Амира Сосновый Бор шегьерда 
18 йисал къведалди яшда авай 
спортсменрин арада кьиле фейи 
Ленинградский областдин спар-
такиадада иштиракна ва вичин за-
ланвилин катигориядай приздин 
2-чка кьуна.

Алай йисан июлдин вацра 
Архангельск шегьерда 18 йи-
сал къведалди яшда авай спор-
тсменрин арада Северо-Запад-
ный федеральный округдин 
кIвенкIвечивал патал акъажунар 
кьиле фена. Ана Амир Алибеко-
ва 2-чка кьуна, РФ-дин спортдин 
мастервиле кандидатвилин дере-
жа къачуна.

Северо-Западный федеральный 
округдин хкянавай командадик 
кваз мукьвал йикъара А. Алибе-
кова Саранск шегьерда Россиядин 
кIвенкIвечивал патал кьиле фидай 
акъажунра иштиракда.

Вахъ спортдин рекье мадни 
еке агалкьунар хьурай, кьегьал 
хва Амир!

                  Хазран Кьасумов

Алай йисан 26-31-июлдин 
йикъара Омский областда Вири-
россиядин XXIII-гатун хуьрерин 
спортсменрин акъажунар кьиле 
фена. ЧIехи дережадин и мяре-
кат «Демография» милли про-
ектдин «Спорт – норма жизни» 
федеральный проект себеб яз ту-
худай мумкинвал хьана. Акъажу-
нар РФ-дин спортдин ва хуьруьн 

майишатдин министерствойри, 
Омский областдин Гьукуматди 
ва Россиядин хуьрерин жегьил-
рин Союзди тешкилнавайди тир.

Акъажунра Россиядин регион-
рай ва Беларусь Республикадай 
тир 1400 спортсменди иштирак-
на. Акъажунрин программадик 
спортдин 14 жуьре квай.

Дагъустан Республикадин 

хкянавай командадик кваз Вири-
россиядин хуьрерин спортсмен-
рин акъажунра Сулейман-Сталь-
ский райондин Герейханован 
хуьруьн 2-отделенидай тир ги-
раяр хкажунай гзаф турниррин 
гъалибчи Эдик Агьмедовани 
иштиракна.

Гирайрин спортдай Дагъу-
стан Республикадин командади 
1-чка кьуна.

                    Х. Гьажибалаев 

             13-август физкультурникрин югъ я
Виридалайни гзаф инсанри иштиракзавай суваррикай сад тир физкультурникрин югъ Россиядин гзаф ше-

гьерра къейд ийизва. «Вирироссиядин школьникрин акъажунар», «Россиядин пенсионеррин спартакиада» 
лишандик кваз гьар йисуз кьиле тухузвай ва маса мярекатра (абурун кьадар 700-далай виниз я) саки 80 мил-
лион касди иштиракзава.

Физкультурникрин югъ Советрин Союздин йисарани къейд ийизвай. Кьилди къачуртIа, Москвада «Дина-
мо» стадиондал тухвай физкультурникрин парадда вири санлай 45 агъзур касди иштиракнай.

Алай аямдин Россияда и юкъуз спортдин цIийи майданар ачухзава, паркара столдин теннисдай къугъунар, 
мини-футболдай, армспортдай ва спортдин маса жуьрейрай турнирар тухузва.

Россияда физкультурникрин югъ гьар йисуз августдин вацран кьвед лагьай киш юкъуз къейдзава.

Кавказским межрегиональным управлением Россельхознадзора на СВХ 
Виадук и жд ст. Дербент в июле 2022г. запретил ввоз на территорию страны 
более 452 тонны растениеводческой продукции прибывший из Азербайджа-
на, Ирана и Грузии

Кавказским межрегиональным 
управлением Россельхознадзора в 
июле 2022 года проконтролировал 
ввоз более 31300 тонн свежих ово-
щей и фруктов.

В зону ответственности управ-
ления по месту доставки на СВХ 
«Виадук» и жд ст. Дербент по-
ступило из Азербайджана, Ирана, 
Турции, Грузии более -  14712,8 т 
овощей (томаты, перец, салат, ба-
клажаны, морковь, чеснок и т.д.) и 
16587,3 т фруктов (черешня, абри-
косы, вишня, яблоки, груши, пер-
сики, алыча, арбузы и т. д.).

В числе запретной продукции 
оказалось 27 товарных партий 
подкарантинной продукции: 6 

случаев томаты свежие в количе-
стве – 99,1 тонн, 10 случаев ко-
сточковые (черешня, слива, пер-
сики, нектарины) – 182,8 тонн из 
Азербайджана, 9 случаев перец 
свежий в количестве – 136,2 тонн,  
1 случай персики – 14,7 тонн из 
Ирана и 1 случая товарные партии  
сливы свежей – 19,5 тонн из Тур-
ции. Общий объем продукции, не 
попавшей на российский рынок, 
составил более 452,3 тонн.

Зараженная растениеводческая 
продукция была обнаружена на  
складе временного хранения ЮТТ 
СВХ «ВИАДУК». Продукция сле-
довала из Азербайджана, Ирана и 
Грузии в Российскую Федерацию. 

Основанием для задержания стало 
заключение Дагестанского фили-
ала ФГБУ "ВНИИКР", который 
подтвердил факт выявления ка-
рантинных вредных объеков - юж-
ноамериканской томатной моли 
(Tuta absoluta Povolny), , западно-
го (калифорнийского) цветочного 
трипа (Frankliniella occidentalis 
Perg.), восточной плодожорки 
(Grapholitha molesta) и персиковой 
плодожорки (Carposina niponensis 
Walsingham). 

В отношении растениеводче-
ской продукции специалистами 
Управления принято решение о 
возврате грузов в страны экспор-
теров.

И йикъара чав Москвадай чIулав 
хабар агакьна, 84 йисан яшда аваз 
музыкадин алемда жанлу гел тур 
чи баркаллу руш, бажарагълу пиа-
нистка, 1968-йисалай ДАССР-дин 
лайихлу артистка, 1976-йисалай 
ДАССР-дин халкьдин артистка, 
лап хъсан инсан Эфендиева Рена 
Зияудиновна рагьметдиз фена.

Рена Эфендиева 1938-йисан 
28-октябрдиз Махачкъалада ин-
тернациональный хизанда дидедиз 
хьана. Адан буба лезгийрин маш-
гьур писатель Зияудин Эфендиев 
Сулейман-Стальский райондин 
Цмуррин хуьряй тир. Адан диде 
казачка тир. 

Дяведин йисара Рена Эфендие-
ва Цмуррин хуьре яшамиш хьана.

Аялзамаз музыкальный школада, гуьгъуьнлай училищеда кIелай Р. 
Эфендиева бажарагълу композитор Готфрид Гьасанован ученица тир.

Гнесинрин тIварунихъ галай институт акьалтIарайдалай гуьгъуьниз 
1962-йисалай Рена Эфендиевади махсус фортепианадай муаллимвиле 
кIвалахна.

1970-йисара Р. Эфендиевади Дагъустандин филармонидин регьбер яз 
кIвалахна. Гуьгъуьнлай вичи акьалтIарай училищедиз регьбервал гана.

Рена Зияудиновна Москвада, Санкт-Петербургда кьиле фейи Дагъу-
стандин литературадинни искусстводин йикъарин иштиракчи тир.

Ам сольный концертар гваз уьлкведин са шумуд шегьерда халкьдин 
вилик экъечIна.

1984-йисалай Рена Эфендиева Москвада яшамиш жезвай. Ам А. Г. 
Шниткедин тIварунихъ галай МГИМ-дин доцент тир.

Эфендиева Рена Зияудиновна чи арадай акъатунин хажалатдин пар паю-
налди, чна адан хизандиз ва вири мукьва-кьилийриз башсагълугъвал гузва.

Адан экуь къамат гьамишалугъ яз чи рикIера амукьда.
                                                                    Райондин культурадин отдел

         Мехъеррин тIварар
Къацу мехъер - жегьилар эвленмиш хьайи мехъер.
Читинин мехъер - санал яшамиш жез са йис хьайила къейдда. Же-

гьилри чпи чпиз памбагдин парчадин яйлухар пишкешда.
КIарасдин мехъер - вад йис тамам хьайила. Жегьилриз кIарасдикай 

авунвай шейэр багъишда.
Цинкдин мехъер - ругуд йисни зур алатайла, яни цинкди хьиз нур 

гудай вахт.
Цурун мехъер - ирид йис алатайла, гъуьлуьни папа сада-садаз цурун 

тупIалар гуда, гьакI пуларни. Им ван алай хьтин бахтунин лишан я.
КьелечI лацу ракьун мехъер - муьжуьд йис тамам хьанва. И 

чIавуз итимдизни папаз кIвализ, аваданлухдиз герек шейэр гуда.
Къизилгуьлрин югъ - цIуд йисуз санал яшамиш хьайила. И юкъуз, 

мехъерин юбилей мубаракиз, къизилгуьлдин цуьквер гваз къведа.
Никелдин мехъер - 12 йисни зур алатайла. И чIавуз жегьилар чпи 

чеб хъсан тегьерда (формада) аваз хуьн лазим тирвилин патахъай тагь-
кимарда.

Шуьшедин (гуьзгуьдин) мехъер -15 йис тамам хьайила. И чIавуз 
итимдинни папан араяр ашкарабур, гуьзгуь хьиз михьибур хьун герек 
я. И юкъуз анжах гуьзгуь¬дин савкьатар багъишда.

Чинидин (фарфор) мехъер - хизандин 20 йис. Стол туькIуьрдайла, 
чинидин къапар ишлемишзава.

Гимишдин мехъер - 25 йис тамам жезва. И шадвилин мярекатдиз 
вири багърийризни танишриз теклифда. Къизилдин тупIалрал гимиш-
динбурни алава хъийида.

Кетендин (агъдин) мехъер - санал алаз 35 йис тамам хьайила, 
гъуьлуьни папа сада-садаз кетендин дасмаларни месин агъар (про-
стыня) багъишда.

Алюминийдин мехъер - 37 йисни зуралай. Мягькем хизан тирви-
лин гьакъиндай шагьидвалзава.

Къизилдин мехъер - хизан кутуна 50 йис тамам хьайила, итимди-
ни папа чпи чпиз къизилдин цIийи тупIалар пишкешда.

Алмаздин (бриллиант, багьа къаш) мехъер - 60 йис тамам хьайи-
ла. Хизандин мягькемвилин, ам мад чIуриз тежервилин лишан.

Ракьун мехъер - 65 йис.
Къванцин мехъер - 67 йисни зур.
АкьалтIай намуслувилин (благородный) мехъер - 70 йис.
Тажунин (коронный) мехъер - хизандин 75 йис.

                        Итижлу делилар


